
P I N G A A R N E R S I U I N E Q 

Tigusarinnittarneq, najugaqataasinnaannginneq aamma 

anisitsisarneq pillugu inatsisip Kalaallit Nunaanni 

atuutilersinneqarnissaanik kunngip peqqussutissaatut missiliuut 

 

Kalaallit Nunaanni Naalakkersuisut Justitsministereqarfik qinnuigaat 

tigusarinnittarneq, najugaqataasinnaannginneq aamma anisitsisarneq 

pillugu inatsit nr. 112, 3. februar 2012-imeersoq Kalaallit Nunaanni 

atuutilersinneqassasoq. 

 

Inatsimmi siunertarineqarpoq inuit eqqissisimatitaasinnaanerannit 

innarlerneqannginnissaat, malersugaannginnissaat, ajortisaarineq, 

ajuutiginnilluni malersuinermik taaneqartartoq ilanngullugu pillugit 

illersugaanissaannut suliniut nukittorsassallugu.  

 

Kunngip peqqussutissaatut missiliuummi siunnersuutigineqarpoq 

allannguutissat Kalaallit Nunaanni pissutinut tulluarsarlugit 

allannguutigitillugit inatsit Kalaallit Nunaanni atuutilersinneqassasoq. 

 

Taamaalilluni politimesteri periarfissinneqarpoq aalajangiivigissallugu 

tigusarisaq inummut allamut orniguteqqusaajunnaassasoq, 

attaveqaqqusaajunnaassasoq imaluunniit malinnissinnaajunnaassasoq.  

 

Aammattaaq politimesteri periarfissinneqarpoq aalajangiivigissallugu 

sumiiffimmi erseqqinnerusumik killilikkami inuk najuutissanngitsoq , 

soorluttaaq aalajangiivigineqarsinnaasoq 18 sinnerlugit ukiulik 

angerlarsimaffimmineeqqusaassanngitsoq. 

 

Aammattaaq eqqartuussiveqarneq pillugu inatsisip aamma 

pinerluttulerineq pillugu inatsisip allannguutissaannik missiliuummi 

siunnersuutigineqarpoq tigusarinnittarneq, najugaqataasinnaannginneq 

Ilanngussaq 4 

aamma anisitsisarneq pillugu inatsisip atuutilersinneqarnissaanut atatillugu 

tulluarsaassoqassasoq. 

 

 

 

 


